
Edvard Munch، Self_Portriat with Skeleton Arm )1895(  

هــزری مۆنتاین بــۆ ›‹ماڵیکــردن‹‹ی مەرگ و گەیشــتنی مەرگ بۆ 
نێــو قووڵایــی بوونمــان ڕەنگە هێشــتاش وەها دەربکــەوێ, کە بۆ 
تێگەیشتن قورسە. بەڕاستيی ›‹کردنی مەرگ بە بەشێك‹‹ لە ژیان, 
چ واتایــەک دەگەیەنێــت؟ داخۆ مــەرگ و ژیــن دوو دژی ڕەها نین؟ 
بۆ پتــر ڕوونکردنەوەی ئــەو هزره یە، حەزدەکــەم نموونە_وێنەیەک 
بەکاربهێنــم. لــە ســاڵی 1895دا شێوەســازی نەرویجیــی ئێدڤــارد 
مۆنک )1863_1944( لیســۆگرافێکی بەناوی خۆ_پۆرترێت لەگەڵ 
ئێســکبەندی بازوو بەرهەمهێنا. مۆنک تەپاشــیری لیسۆگرافیکی بۆ 
وێنەکێشانی ئەدگارە گرينگەکانی ڕووخساری خۆی بەکارهێناوە، کە 
لەنێــو باکگراوندێکی ڕەشــی فڵچەکاری مەرەکەبــی هیندیی دانراوە. 
لە خــوارەوەی داڕشــتنەکە، وەســتان بەئاســۆیی لەســەر وێنەکە، 

دەستوبازووی شۆڕکردووه تەوە_ ئەوەیە ئێسکبەندەکەیان7.
›‹ئێسکبەندی بازوو‹‹ یەکسەر سەرنجی لێڕوانەر بۆ خۆی ڕادەکێشێت. 
لەنێو وێنەکەدا، ڕەنگە تەنیا وەک زانیارییەکی وەدەرنراو لە خوارەوە 
دەربکەوێ، هێشــتاش ئەو ئــەدگارە دینامیکییە دەرککردنی لێڕوانەر 
دەگرێت. یەکەم، ڕەنگە تۆ بتەوێ سەرنجت لەسەری لاببەی )دواجار 

خۆـ پۆرترێت لەگەڵ 
ئێسکبەندی بازوو

کۆستیکا براداتان

لە ئینگلیزییەوە: نەبەز سەمەد

ئەوە ســاتی لەپڕ بێداربوونەوەیە لە مەرگ(. چاوەکانت بەهێواشــیی 
بەرزدەکەیتــەوە، فڵچــەی ڕووخســاری شێوەســازەکە، تەنانەت بۆ 
ماوەیەک لەســەری دەوەســتێ. تــۆ ناتوانی چــاوە تیژەکانی مۆنک 
لەبیــر بکــەی، بەبێدەنگیی چاو لــە چاوانی تۆ دەبــڕن. هەرچەندە 
پێشــەوەی تۆ بزانی، تۆ خۆت لە ڕوانین لە ئێســکبەند و دەســتی 
مۆنک دەدۆزیتەوە. ئەو ئێسکە ڕووتانە دەبن بە سەرنجێکی گەورەی 
لیسیۆگرافەکە، کە نەشیاوی لێدەربازبوونن. تاکو ئێستا هۆشت تەواو 
وێنەکەی پرۆسێســکردووە بۆ پێوەستکردنی باکگراوندە تاریکەکەی 
لەگەڵ ناوەوەی تابووتەکە. ئەوە لە خۆڕا نییە کە مێژووناسانی هونەر 

دەبێژن ئەو داڕشتنە لە فۆرمی قاڵبی گۆڕدایە8. 
ڕەنگــە قــورس بێت ڕۆڵی دەســتلەنێو مێــژوو و ئۆنتۆلۆگیی مرۆڤدا 
هەڵبزنێنیــن. پتــر لــەوەی ئێمــە چیــن )_ نــەک تەنیا لــە ڕووی 
توێکارییــەوە، بەڵکو لە ڕووی توانســتی زانینمەندیه تیشــمانەوە_( 
بەهۆی دەســتەوەیە. ئێمە دەستمان بۆ کردارنواندن بەسەر جیهاندا، 
بۆ پتەوکردنی پێگەی خۆمان پێوەســت بــە جیهانەوە، هەروەها بۆ 
دەرککردن و تێگەیشتن لە جیهان بەکاردەهێنین. لە ڕاستیدا، دەست 
تەنیــا ›‹پەنجــەرەی هۆش‹‹ نییــە، وەک کانــت دەبێژێت9، بەڵکو 
هەروەها گۆزارشتێکی دیاری هۆشە، باشترین ڕێگەی ڕوونکردنەوە و 
دیارهێنانی هۆشە. پێوەندیی ئاڵۆزی نێوان ئەو دووانە دواتر لەلایەن 
پسیکۆلۆگ، فێنۆمێنۆلۆگ و زانایانی کۆگنیتیڤ لێیکۆڵدراوەتەوە. لە 
ڕوانگەی پەرەسەندنەوە؛ دەست، وەک گرينگترین و پێشکەوتووترین 
ئامرازی مرۆڤ دەبینرێ، کە پەرەیسەندووە_ پرۆسەکە بەتەواویی لە 
هەمان کاتدا ڕوویداوە، کە لە بەرانبەردا دەست ئەوانی هێناوەتە نێو 
بوونی مرۆڤەوە. بۆیە، وەک زمان دەســت بەتەواویی ژیانمان دەکات 
بــە مــرۆڤ. ڕایمۆند تالیس دەبێژێت: ›‹دەســت ئامرازی هەڵزناندنە 
داواکــراوە بــۆ ئەوەی ئێمە لەنێو سروشــتدا دیاربهێنێت‹‹، کە ئێمە 

)32 :2003 Tallis( .بەبەهێزییەوە لە ئاژەڵ جودا دەکاتەوە
ئەوە بۆیە بەکارهێنانی دەست له لای مۆنک )_ئۆرگانی ژیانی مرۆڤ 
باشــترین نموونەیە_( بۆ پێشــاندانی هێرشــی مەرگ بۆ ناوەڕاستی 

 Edvard
Munch، Self_
 Portriat with
 Skeleton Arm
  ))1895

لێرەبوونمان ئەوە بەڕوونی جووڵەیەکی هۆشسووڕمێنە. مەرگ، مۆنک 
لە لیســۆگرافەکەیدا پێشــانی دەدا، شتێك نییە، کە ئێمە بەسادەیی 
بتوانین ڕێکیبخەین، بەڵکو ڕووداوی لەناوبردنی گرينگترین بەشەکانە. 
مەرگ کاتێك دێت، ئەوا بۆ تێکشــکاندنی ئەو شــتانە دێت، کە ئێمە 
دەناســێنن. مەرگ کاتێك هێــرش دەکات، کاتی خــۆی بەفیڕۆنادا: 
دەچێتە نێو ناوەندی ژیانەوە و لە ئێسکەوە دەیخوات. خۆ_پۆرترێتێک 
لەگەڵ دەســت، پێشتر لەلایەن مەرگەوە تەواو خوراوە، ئەوە کۆتایی 
ژیانمان لە تێکشــکاوترین باریدا پێشــاندەدا. ئەو وێنەیە بەتەنیا زۆر 
ڕوونتر و کاریگەرتر لە سیســتێمێکی فەلسەفەیی دەتوانێ سەبارەت 

بە بمریه تیی ئێمە بپەیڤێت.

لەمــەش زیاتر، ئەو ئێســکانەی ئێمە لەنێو لیســۆگرافەکەی مۆنکدا 
دەیبینین؛ ئێســکی هەر کەســێك نییــە، بەڵکو هی شێوەســازەکە 
)مۆنک( خۆیەتی. ســەرجەم ژیانی شێوەســازەکە لە دەســتەکانیدا 
مەحکومکراوە: هیچ بەشــێکی جەســتەی، جگە لــە چاوەکانی، ئەو 
ڕۆڵە کرۆکییە بۆ مۆنک ناگێڕن. هەروەها هیچ شتێك لە دەستەکانی 
زیاتــر لــەوەوە نزیک نییە. لەمەوە من دەبێژم بۆ هەر شێوەســازێك 
گەرەکە دەســت بەرجەســتەبوونی پێوەســتبوونێکی تایبەتیی بێت: 
شێوەســاز دەتوانــێ نهێنییەکان لە خەڵك بشــارێتەوە، تەنانەت لە 
هــاوڕێ نزیکــەکان و خۆشەویســتانی، بــەڵام هەرگیــز ناتوانــێ لە 
دەستەکانی بشــارێتەوە. گەرەکە متمانەیەکی هەمەکی لە نێوانیاندا 
هەبێت. هەروەک شێوەسازەکە باش دەزانێ، ناڕاستگۆیییەک لەلایەن 
دەستییەوە دەبێ بە ناڕاستگۆیییەکی تەواو. هەرچەندە مۆنک دەستی 
شێوەســازەکەی هەڵدەبژێــرێ، وەک پەنجەرەیــەک، کــە بەڕێیــەوە 
مــەرگ دەچێتە نێو وێنەکەوە. ئەنجامەکە هۆشســووڕمێنەرانە تەنیا 
خۆ_پۆرترێتێکی ڕەســەن نییە، بەڵکو بە جۆرێك پۆرترێتی خودی 
نامۆیەتیی و نەشــیاویی ڕوونکردنەوەیە: نائاشناترین و خۆمەندترین 
پێوەندییــان پێکەوە هەیە. مۆنک جارێکیــان دەبێژێت ›‹من ناتوانم 
بــڕوا بکــەم، کە مەرگ وەها لێدەربازبوونی نییە، وەها لە دەســتەوە 

)34 :1979 in Stang( .››نزیکە
لە خۆ_پۆرترێت لەگەڵ ئێسکبەندی بازوودا، مۆنک بەباشی هزرەكه ی 
مۆنتایــن: باشــترین ڕێگە بــۆ خەریکگەریی لەتەک مەرگــدا ئەوەیە 
بیکەی بە بەشــێک لە ژیانت، دیاردەهێنێ. سروشــتە هونەرییەکەی 
پاڵ بە مۆنکەوە دەنێ، تاکو لەنێو پێشــبینینەکراوترین شوێنەکاندا 
بــەدوای مەرگدا بگەڕێت: لەنێو دڵی خــودی ژیاندا. یەکێك لە تێمە 
گرينگەکانــی هونەری مۆنک، وەک خۆی دەبێژێت ›‹خۆشەویســتيی 
و مەرگ‹‹ـــە، نەک وەک دوو توخمی جودا، بەڵکو لەنێو پێوەندییە 
نێویەکییەکەیاندا: خۆشەویستیی_و_مەرگ. كاره کەی ساڵی 1894ی 
مۆنک بەناوی مەرگ و ژن، کە تێیدا ژنێکی گەنجی ڕووت بەئاڵۆشەوە 
ئێســکەپەیکەرەکە ڕادەمووســێ و لە ئامێزدەگرێ، ئەو ئیدێیە ڕوون 

دەکاتەوە. کرداری خۆشەویســتیی، لەو شوێنەدایە، کە خودی ژیان 
تێیدا سەرچاوەدەگرێت، ئەوە بۆ مۆنک ئەزموونێکی کوشندەیە. لەنێو 
بڕوای هێنانەدی ›‹مەرگ دەستی بۆ ژیان ڕاکێشاوە‹‹ خەنینی ژنەکە 
لەکاتی ڕامووســاندا هیچی دیکە نییە جگەلە ›‹خەنینی لاشــەیەکی 

)9 :2010 in Velsand( .››مردوو
ئێدڤــارد مۆنــک، نەک تەنیا مەرگ و نەخۆشــیی لەنێــو كاره کانیدا 
پێشاندەدات، بەڵکو ئەو بەجۆرێک ئەوان لەنێو ڕوانگە هونەرییەکەیدا 
ڕێکدەخــات. مۆنــک پێشــوازیی لــە لاوازیه تیی و نەخۆشــیه تیی_
پەیامبەرانی مەرگ_ دەکات بۆ نێو هەڤاڵیه تی بوون، میواندۆســتیی 
و دۆســتایەتییان پێشــکەش دەکات. مۆنک دەبێژێت: ›‹گەرەکە من 
لاوازیه تییە فیزیکییەکانی خۆم بپارێزم، ئەوان بەشــێکی پێویست و 
گرينگن لە من. نامەوێ واز لە نەخۆشییەتیی بهێنم، هەرچەندە ڕەنگە 
ناهاوسۆزەکییانە من نەخۆشییەتیی لەنێو هونەرەکەمدا دیاربهێنم‹‹. 
لــە ڕاســتیدا، مۆنک ئەوانی بــۆ نزیکترین هاوبەشــی هونەری خۆی 
وەرگۆڕیــوە. وەک یەکێــک لــە ڕەخنەڤانان تێبینی کــردووە، مۆنک 
›‹لەلایــەن هزری مەرگــەوە بەدرێژایی ژیانی ڕاوکــراوە، بەڵام لەگەڵ 
ئەوەشــدا ئەو نەخۆشــییەتیی پتر وەک پێشــمەرجێك بۆ كاره کانی 
دادەنێت‹‹. )Stang 1979: 36( مۆنتاین کە جەســتەیەکی لاواز و 

نەخۆشی هەبووە، ناتوانێت زۆر لەگەڵ مۆنکدا هاوڕا بێت.
هەرچەندە مۆنک بەو هزرەیە گەیشــتبوو، کە ئێمە گەرەکە ڕێگە بە 
مەرگ بدەین مەرگ بە هەموو ژیانماندا بڵاوببێتەوە بە ڕەوتێکی جودا 
لە هینەکەی مۆنتاین، بەڵام پنتی دەستپێکی هەردووکیان هاوشێوەی 
یەکدییــە. هەروەک چۆن بــۆ مۆنتاین مەرگی ناوەختــی هاوڕێیەکی 
نزیکی و پاشان هی باوکی دەبێتە سەرەتای دەرکەوتنی ئەو بیره یە، 
کە مەرگ لەنێو دڵی فەلســەفە، وەک هونــەری ژیاندندایە، هەروەها 
بــۆ مۆنکیــش مەرگی ئەندامــە دیارەکانی خێزانەکــەی هیچیه تیی و 
نەبوونیی هێنایە نێو ناوەڕاســتی لێرەبوونــی خۆی. مۆنک دەبێژێت 
›‹مــن لەگەڵ مردوودا دەژیم_ دایکم، خوشــکم، باپیرم و باوکم ... 
ســەرجەم یادەوەرییەکانم، کەمترین شــتەکان، لەپــڕ دەرکەوتن‹‹. 

)in Eggum 1984: 62( ئەمە شــێوە بە خۆ_نومایشکردنی مۆنک 
دەدا، مۆنــک دەکەوێتە خەریکگەری لەتەکیدا، بەناوەکی دەکات، لە 
کۆتاییــدا دەیکات بە بەشــێک لــە کێیەتی خۆی. ئەو لــە کۆتاییدا، 
هەوڵــدەدا ڕێگەیەک بــۆ ژیاندن لەتەک مردنــدا بدۆزێتەوە. دەبێژێت 
›‹من لەســەر پنتی مەرگ هاتمە نێو جیهانەوە و گەرەک بوو باوانم 
لە ماڵەوە بە زووترین کات من بکەن بە دیان‹‹. لە ڕاستیدا، لەکاتی 
هاتنە ژیانیەوە، دایکی ئێدڤارد پێشتر ›‹بەکتریای نەخۆشیی سیلی 
لەتەک خۆیدا هەڵگرتبوو‹‹، کە شەش ساڵ درەنگتر کوشتی. مۆنک 
دەبێژێت ›‹نەخۆشییەتیی، شێتیەتیی و مەرگ فریشتەی ڕەش بوون، 
کە لەســەر سەرم وەستابوون؛ لەسەر بێشکەوە بەدرێژایی ژیانم هەر 

)31 :1979 in Stang( .››بەدوامەوە بوون
مۆنــک، ڕەنگــە هەرگیــز کتێبەکەی مۆنتاینــی نەخوێندبێتــەوە10، 
بــەڵام ئەویش گەیشــتووە بە هەنــدێ دەرەنجامی هاوشــێوە. داخۆ 
مۆنک زانیویەتی میســرییە کۆنەکان جەســتەی مۆمیاکراویان لەگەڵ 
خۆیــان هێنــاوە بۆ ئاهەنگەکانیان، ئەو ڕەنگــە هیچ بەردێك نەمابێ 
هەڵینەدابێتەوە، تاکو بتوانێ یەکێکیان بۆ بەکارهێنانی خۆمەند بکڕێت. 
لەنەبوونی ئەوەدا، مۆنک دەبوایە خۆی دووبارە بافراندبوایەوە، وەک 
مۆمیایەکی ناتەواو لەنێو فۆرمی ›‹خۆ_پۆرترێت، لەگەڵ ئێسکبەندی 

بازوودا‹‹.

